
ZarRAUZKO U DALA

2025eko IRAILAREN 29AN TOKIKO GOBERNU BATZARRAK
EGINDAKO OHIKO BILKURAREN AKTA 28 zk.

Udaletxeko batzar-aretoan, 2025eko irailaren 29an, arratsaldeko ordu batean,
Tokiko Gobernu Batzarra bildu da, egun eta ordu horietarako aurretik deituta zegoen
ohiko bilkura egiteko.

Batzarkide hauek bertaratu dira:

Batzarburua XABIER TXURRUKA FERNANDEZ JN.
Batzarkideak GARBINE OIARBIDE IRURETAGOIENA AND
JESUS ARANA GOMEZ JN.

IRUNE URBIETA ALBERDI AND

IKER BASURKO DE MIGUEL ]JN.
GERVASIO GABIRONDO FERNANDEZ JN.
INAXIO ILLARRAMENDI LIZARRETA JN.

Idazkaria AMAIA GORROTXATEGI ZUBIZARRETA AND.
Bilkurari hasiera emanda, eguneko aztergaia aztertu eta eztabaidatu ditu
Tokiko Gobernu Batzarrak.

EGUNEKO AZTERGAIAK

1.- AURREKO BILKURAREN AKTA ONESTEA

2025eko irailaren 22ko bilkuraren akta aho batez onartu dute, zuzenketarik egin
gabe.

2.- GAUZATZE PROIEKTUA BAIMENTZEA ETA BARRUKO LANAK
EGITEKO OBRA BAIMENA EMATEA

- Beazai SL. Talaimendi auzoa 725
Espedientea: 2024H7300017

Departamentua: Hirigintza eta Ingurumena
Gaia: Eraikin nagusia kanpotik eraberritu. Gauzatze proiektua baimentzea eta barruko lanak

egiteko obra baimena ematea

Sustatzailea: Beazai SL
Kokalekua: Talaimendi auzoa 725

Proiektu teknikoa: Iiiigo Lizundia Uranga eta Joaquin Belio arkitektoek sinatutako gauzatze-
proiektua, EHAEOak 2025eko apirilaren 22an ikus-onetsia

2025eko apirilaren 14an egindako bilkuran, Udaleko Tokiko Gobernu Batzarrak obra
lizentzia eman zion Beazai SL enpresari, Gran Camping Zarautzeko eraikin nagusia
kanpotik eraberritzeko (Talaimendi auzoa 725).

Hirigintza eta Ingurumen Departamentuak txostena egin eta hala proposatuta,
Tokiko Gobernu Batzarrak aho batez, honako hau ERABAKI DU:

Lehena.- Aurkeztutako gauzatze-proiektua baimentzea, eta eraikinaren barruko lanak
egiteko obra-baimena ematea, jabetza eskubidea izan ezik eta hirugarrengoak kaltetu
gabe.

Bigarrena.- Obrak hasi aurretik, falta den dokumentazioa aurkeztu beharko da:

e Hondakinen kudeaketa egokia bermatzeko jarritako 3.600 euroko fidantzaren
egiaztagiria

e Lan-agintaritzaren ziurtagiria, non fibrozementuzko estalkiaren hondakinak
kenduko dituen enpresak proposatutako lanerako plana onartzen den. Lanak
amaituta, hondakinen kudeaketa agiriak aurkeztu beharko dira,
homologatutako enpresak egindakoak.

e Fatxaden itxura ahalik eta gehien zaintzeko, ekialdeko eta mendebaldeko
fatxadetan egongo diren saretak arotzerian integratu daitezkeen aztertzea.
Ezinezkoa dela justifikatzen bada, sareta horiek fatxadako kolore berdinean
margotu beharko dira, fatxadan ahalik eta gutxien nabarmentzeko.

e Mendebaldeko fatxadan, homogeneotasuna handitzeko helburuarekin, orri
bakarreko leihoen zabalera berdindu daitekeen aztertzea.

e Saretak altxaeretan azaldu beharko dira, fatxadan nola integratuko diren
ikusteko.

Udal aparejadoreak aztertu beharko ditu gauzatze proiektuaren ondoren
aurkeztutako distribuzio aldaketak, dagokion txostenean.
Hirugarrena.- Ondorengo baldintzetan eman da barruko obrak egiteko obra

lizentzia:

e Abuztuaren 27ko 541/2025 txostenaren eranskinean zehaztu direnak (akordio
honen jakinarazpenari erantsiko zaio).

3.- ZARAUZKO 1.1 AREA —ALDE ZAHARRA - BIRGAITZEKO PLAN
BEREZIAREN. ALDAKETA, E05 UNITATEARI DAGOKIONA. HASIERAKO
ONESPENA.

- Karlos Arguifiano Promociones SL. Kale Nagusia 19

Espedientea: 2025H7000005

2025eko abuztuaren 4an KARLOS ARGUINANO PROMOCIONES SL sozietateak
proposamen bat aurkeztu du Alde Zaharreko Plan Bereziko E05 eraikuntza-unitateko
fitxan jasotako antolamendu xehatua aldatzeko (Nagusia 19).

Asmoa da E05 eraikuntza-unitatearen patioaren inguruko sestra aldatzea, gehienez
10,43 metroko kotaraino igota. Sestra berri horrek bat egiten du Kale Nagusia 19
finkaren eta aldamenekoaren (Kale Nagusia 17) patioan dagoenarekin.

Hirigintza eta Ingurumen Departamentuak hasierako onespenari buruzko txostenak
egin ditu. Txosten horietan, sektoreko eta hirigintzako legeria aplikagarria adierazten
da, eta hura onartzea proposatzen da.

Espedientea aztertu ondoren, eta Hirigintza eta Ingurumen Departamentuak hala
proposatuta, Tokiko Gobernu Batzarrak aho batez, honako hau ERABAKI DU:

Lehenengoa.- Hasierako onespena ematea ZARAUZKO 1.1 AREA —ALDE ZAHARRA —
BIRGAITZEKO PLAN BEREZIAREN ALDAKETATi (E05 ERAIKUNTZA-UNITATEARI DAGOKIONA).

Bigarrena.- Espedientea jendaurrean jartzea hogei egun baliodunez, lurralde-
antolamenduko planak eta hirigintza-antolamenduko tresnak onartzeko prozeduren
martxoaren 24ko 46/2020 Dekretuaren 5.2 artikuluaren arabera.

Hasierako onespenaren iragarkia Gipuzkoako Aldizkari Ofizialean eta lurralde
historikoan tirada handiena duen egunkarian edo egunkarietan argitaratuko da.
Jendaurreko epea azken argitalpenetik aurrera hasiko da. Gainera, Udalaren egoitza
elektronikoan ere argitaratuko dira dagozkion iragarkiak eta jendaurrean jarri behar
diren dokumentuak.

Aldaketaren berri emango zaie eragindako lurren jabeei; kasu honetan, Kale Nagusia
19, 21, 15-17 eta Zigordia 9ko jabe-komunitateei.

Hirugarrena.- Hasierako onespena eman ondoren, txostenak eskatuko zaizkie Eusko
Jaurlaritzaren Kultura eta Hizkuntza Politika Sailari eta Etxebizitza eta Hiri Agenda
Sailari.

4.- GIPUZKOAKO URAK SA SOZIETATEAREN ETA ZARAUZKO
UDALAREN ARTEKO LANKIDETZA-HITZARMENA

- Zarauzko Aresti (Lauaxeta eta Mendilauta artean) eta Mendilauta
kaleen (Axular eta Aresti artean) berrurbanizazioa proiektuan jasotako obrak egin
eta finantzatzeko

Espedientea: 202529890001

Zarauzko Udalak uraren ziklo integrala Gipuzkoako Ur Kontsortzioaren
bitartez kudeatzea erabaki zuen 2019ko urtarrilaren 31n. Hitzarmen hartan,
kudeaketa-agindua Gipuzkoako Urak SAri ematea adostu zuten bi aldeek, eta
Gipuzkoako Urak SAk konpromisoa hartu zuen Zarauzko udalerriko beheko sareetan
4.864.991 euro inbertitzeko (BEZa barne).

Zarauzko Udalak GIPUZKOAKO URAK S.A. sozietateari jakinarazi dio
ZARAUZKO ARESTI (LAUAXETA ETA MENDILAUTA ARTEAN) ETA
MENDILAUTA KALEAK (AXULAR ETA ARESTI ARTEAN) berrurbanizatzeko
asmoa duela; bertan dauden udal zerbitzuak berritu eta guztia urbanizatzeko, izan
ere, eremu horretako azpiegiturak oso hondatuta daude, beraz, saneamendu- eta
hornidura-sarea berritu nahi dira Gipuzkoako Urak erakundearekin adostutako
irizpideen arabera. Hori dela eta, lan horiek jasotzen dituen ARESTI (LAUAXETA
ETA MENDILAUTA ARTEAN) ETA MENDILAUTA KALEEN (AXULAR ETA
ARESTI ARTEAN) BERRURBANIZAZIOA EGITEKO OBRAren gauzatze-
proiektuaren idazketa Zarauzko Udalak kontratatuko du.

Horretarako, bi aldeen arteko lankidetza-hitzarmena sinatzea proposatzen da,
ARESTI (LAUAXETA ETA MENDILAUTA ARTEAN) ETA MENDILAUTA KALEEN
(AXULAR ETA  ARESTI ARTEAN) berrurbanizaziorako  gauzatze-lanak

koordinatzeko:

- Zoladura aldatzea

- Hiri-altzariak aldatzea

- Argiteria berritzea

- Euri-uren sarea berritzea

- Telebanaketa-sare berria egitea
- Saneamendu-sarea berritzea

- Hornidura-sarea berritzea

Herrilan, Azpiegitura eta Zerbitzuetako Departamentuak txostena egin eta hala
proposatuta, Tokiko Gobernu Batzarrak aho batez honako hau ERABAKI DU:

Lehena.- Onartzea GIPUZKOAKO URAK SA sozietatearen eta Zarauzko
Udalaren artean sinatu beharreko lankidetza-hitzarmena, Zarauzko Aresti (Lauaxeta
eta Mendilauta artean) eta Mendilauta kaleen (Axular eta Aresti artean)
berrurbanizazio proiektuan jasotako obrak egin eta finantziatzeko.

Bigarrena.- Obrak gauzatzeko gastu guztiak (proiektuaren idazketa, gauzatze-
lanak, obra-zuzendaritza eta segurtasun- eta osasun-koordinatzaile lanak)
GIPUZKOAKO URAK SA sozietatearen eta Zarauzko Udalaren artean finantziatuko
dira gauzatze-proiektuaren aurrekontuan adierazitako kostu-portzentajearen arabera.

Horretarako Udalak kontratatuko dituen enpresek zuzenean bidaliko dizkiote
fakturak GIPUZKOAKO URAK SA sozietateari.

Hirugarrena.- Alkateak edukiko du hitzarmena sinatzeko eskumena.

GIPUZKOAKO URAK SA SOZIETATEAREN ETA ZARAUZKO UDALAREN ARTEKO
LANKIDETZA-HITZARMENA, ZARAUZKO ARESTI (LAUAXETA ETA MENDILAUTA
ARTEAN) ETA MENDILAUTA KALEEN (AXULAR ETA ARESTI ARTEAN)
BERRURBANIZAZIO PROIEKTUAN JASOTAKO OBRAK EGIN ETA FINANTZIATZEKO

BILDU DIRA

Alde batetik, XABIER TXURRUKA FERNANDEZ, Zarauzko Udaleko alkatea, Zarauzko
Udalaren izenean (helbidea: Zigordia kalea 13, Zarautz).

Beste aldetik, JOSE MIGUEL TELLERIA VEGA jauna, Gipuzkoako Urak SAren ordezkari gisa
(helbidea: Portuetxe kalea 16, Donostia).

Bi alderdiek legezko eta jarduteko gaitasuna aitortzen diote elkarri eta aurrekari hauek
adierazten dituzte:

AURREKARIAK

LEHENA.- 2019ko urtarrilaren 31n egindako bilkuran, Zarauzko Udalbatzak Zarauzko
udalerriko uraren ziklo integrala GIPUZKOAKO UR KONTSORTZIOAren bitartez kudeatzea
erabaki zuen, eta bi erakundeen artean lankidetza-hitzarmen bat sinatzea. Hitzarmen hori
2019ko otsailaren 14an sinatu zen.

Gipuzkoako Ur Kontsortzioak, bere zerbitzuak kudeatzeko, kapital guztiz publikoa duen
sozietate anonimo bat eratu du: GIPUZKOAKO URAK SA izenekoa.

BIGARRENA.- Aipatutako hitzarmenean ikus daiteke Gipuzkoako Ur Kontsortzioak
konpromisoa hartu zuela Zarauzko udalerriko beheko sareetan 4.864.991 euroko inbertsioa
egiteko (BEZa sartuta).

HIRUGARRENA. - Zarauzko Udalak GIPUZKOAKO URAK SA sozietateari jakinarazi dio
ZARAUZKO ARESTI (LAUAXETA ETA MENDILAUTA ARTEAN) ETA MENDILAUTA
KALEAK (AXULAR ETA ARESTI ARTEAN) berrurbanizatzeko asmoa duela, bertan dauden
udal zerbitzuak berritu eta guztia urbanizatzeko.

Era berean, GIPUZKOAKO URAK SAk horren berri jasota, adierazi du inguru horretan ur-
hornidura sarea eta saneamendu-hoditeriak berritu behar direla, eta eskatu du lan horiek
proiektu horren barruan eta aldi berean egiteko.

Bi alderdien eskumenen arabera egin beharreko lanak osagarriak direnez gero, eta efikazia eta
eraginkortasun printzipioak kontuan hartuta, beharrezkotzat jo da bi alderdien artean
lankidetza-hitzarmen bat sinatzea, lan guztiak bi alderdien artean egiteko eta, bide batez,
lanak ez bikoizteko eta kostuak ez igotzeko.

Bi alderdiek uste dute ezinbestekoa dela Udalaren eskumeneko lanak eta Gipuzkoako Urak
SArenak kontratista berberak egitea, lanak guztiz lotuta daudelako eta modu guztiz
koordinatuan burutu behar direlako, bai eremuari bai burutze-epeei dagokienez. Gainera,
koordinazioa hobetzeaz gain, kostuak murrizten dira, eta eskala-ekonomia aprobetxatzen, lan
guztiak lizitazio bakarrean bilduta

Horiek horrela, elkartutakoek, beren gain duten ordezkaritzarekin, honako hau hitzartzen dute:

KLAUSULAK

LEHENA.- Jarduera hau aurrera eramateko beharrezkoak diren lan guztien gastuak bi
alderdien artean finantzatuko dira:

Proiektuaren idazketa.

Proiektuak jasotako obren gauzatzea.

Obren Zuzendaritza Fakultatiboaren lanak.

Obrako segurtasun- eta osasun-koordinatzailearen lana.

el o

BIGARRENA.- Obraren gauzatze-proiektuaren idazketa Zarauzko Udalak kontratatuko du.

HIRUGARRENA.- Alde bakoitzak eskatutako lanen kostu-portzentajea jasoko du obraren
gauzatze-proiektuko aurrekontuak.

LAUGARRENA.- Udalak gauzatze-proiektua jaso eta onartu ondoren, GIPUZKOAKO URAK
SA sozietateak idazketaren kostua ordaindu beharko du proiektuan adierazitako kostu-
portzentajearen arabera.

Horretarako Udalak kontratatuko duen enpresak zuzenean bidaliko dio faktura GIPUZKOAKO
URAK SA sozietateari.

BOSGARRENA.- Zarauzko Udalak gauzatuko du obraren kontratazio-espediente osoa,
hasieratik bukaerara, Sektore Publikoko Kontratuei buruzko azaroaren 8ko 9/2017 Legeak
xedatutakoaren arabera.

Udaleko kontu-hartzailetzak aurre-fiskalizazio txostena egingo du (A dokumentua)
finantzatzea dagokion obra-zatia finantzatzeko kreditua badagoela adieraziz.

GIPUZKOAKO URAK SA sozietateak obra honetarako 70.000 euroko (BEZa barne) inbertsioa
aurreikusten badu ere, momentu horretan, GIPUZKOAKO URAK SAk bere obra-zatia
finantzatzeko kreditua baduela adierazten duen ziurtagiria aurkeztuko du espedientean .

SEIGARRENA.- GIPUZKOAKO URAK SAk ur-horniduraren eta saneamendu-sarearen kostua
bere gain hartuko du, bere inbertsio-betebeharren barruan, eta enpresa adjudikaziodunak bere
izenean hilero aurkezten dituen fakturak ordainduz egingo da.

Edonola ere, GIPUZKOAKO URAK SAk egin beharreko azken ordainketa kostuaren
likidazioan oinarrituko da.

ZAZPIGARRENA.- Zarauzko Udalak, berriz, udal =zerbitzuen berrikuntzaren eta
urbanizazioaren kostua ordainduko du, eta enpresa adjudikaziodunak bere izenean hilero
aurkezten dituen fakturak ordainduz egingo da.



ESKULb9c9665- 5146- 43f 4- hd82- bf h46a86e2ee

@&

ZarRAUZKO U DALA

Edonola ere, Udalak egin beharreko azken ordainketa kostuaren likidazioan oinarrituko da.

ZORTZIGARRENA.- Egindako obrak hileroko ziurtagirien bidez ordainduko dira. Parte
hartzen duten alde bakoitzaren izenean egingo ditu ziurtagiriak obren zuzendari fakultatiboak,
bakoitzari dagokion kontzeptuaren eta kostuaren arabera.

Parte hartzen duen alde bakoitzaren izenean egingo ditu hilero fakturak obrako enpresa
adjudikaziodunak, formatu elektronikoan.

BEDERATZIGARRENA.- Zarauzko Udalak kontratatuko du obren Zuzendaritza Fakultatiboa.
Lan horren azken kostua ere parte hartzen duten aldeen artean ordainduko da, proiektuan
adierazitako kostu-portzentajearen arabera.

Horretarako, Udalak kontratatuko duen enpresak hilero zuzenean bidaliko dio faktura
Gipuzkoako Urak SA sozietateari.

Bi aldeek hilero ordainduko dute dagokien kostu proportzionala.

Nahiz eta obraren zuzendaritza kanpokoek egin, alde bakoitzetik teknikari bana egongo da
obran, bakoitzari dagokion atalean obren jarraipena egiteko eta erabakiak hartzeko.

HAMARGARRENA.- Segurtasun- eta osasun-koordinazioa Zarauzko Udalak kontratatuko du.
Lan horien azken kostua ere bi aldeen artean ordainduko dira proiektuan adierazitako kostu-
portzentajearen arabera.

Horretarako, Udalak kontratatuko duen enpresak hilero zuzenean bidaliko dio faktura
Gipuzkoako Urak SA sozietateari.

Alde bakoitzak hilero ordainduko du dagokion kostu proportzionala.

HAMAIKAGARRENA - Aurreko klausuletan adierazitako gastuen banaketa azaltzen den
taula egin eta aurkeztuko da Jarraipen Batzordean, alderdi bakoitzak ordaindu beharreko
zenbatekoak argitze aldera:

- Gauzatze-proiektua idazteko aurrekontua.

- Gauzatze-proiektuan jasotako lanen aurrekontua.

- Obren Zuzendaritza Fakultatiboaren aurrekontua.

- Segurtasun- eta osasun-koordinatzailearen lanen aurrekontua.

Betiere, alde bakoitzak eskatutako lanen proiektuan adierazitako kostu-portzentajearen arabera.
HAMABIGARRENA.- Baldin eta kontratuan gertatzen diren intzidentziek (adibidez, kontratu-
aldaketak, likidazioak, prezio-berrikuspenak, erreklamazioak, etab.) ondorio ekonomikoak

eragiten badituzte adjudikazioaren prezioan, bi aldeek ordainduko dituzte, honela:

- Zarauzko Udalak bere gain hartuko du gehikuntza ekonomikoaren % 100, berak
eskatutako aldaketen ondorioz gertatzen denean gehikuntza hori.

- GIPUZKOAKO URAK SA sozietateak bere gain hartuko du gehikuntzaren % 100,
berak eskatutako aldaketen ondorioz gertatzen denean.

- Gehikuntza ekonomikoak bi aldeei ez dagozkien ustekabekoen bidez gertatzen
direnean, proiektuan adierazitako kostu-portzentajearen arabera ordainduko dituzte.

HAMAHIRUGARRENA.- GIPUZKOAKO URAK SA sozietateak eta Zarauzko Udalak
Jarraipen Batzorde bat sortuko dute, lankidetza-hitzarmenean adierazitako xedeak betetzen
direla bermatzeko. Jarraipen Batzordea alde bakoitzeko bina ordezkarik osatuko dute. Hauek
izango dira haien zereginak:

- Hitzarmena betetzen dela zaintzea.

- Bialdeen arteko lotura izatea.

- Hitzarmena interpretatzerakoan edo hura gauzatzerakoan sortzen diren arazoak
konpontzea.

HAMALAUGARRENA - Hitzarmen honek ez du ekarriko parte-hartzaileek beren eskumenei
uko egitea edo horiek aldatzea. Esku hartzen duen alderdi bakoitzak hitzarmen honen arabera
dagozkion konpromisoen erantzukizunak bakarrik hartuko ditu bere gain.

HAMABOSGARRENA.- Hitzarmen hau iraungi egingo da egindako lanen berme-epea
bukatzen denean edo alde sinatzaileek hala adosten dutenean.

Aldeetako batek bere gain hartutako konpromisoak betetzen ez baditu, besteak ahalmena
izango du zehatz-mehatz bete ditzan eskatzeko edo hitzarmena amaitutzat eman dadila
eskatzeko. Hitzarmena indargabetzen bada, aldeek adostuko dituzte indarrean dauden
ekintzak bukatzeko eta ordaintzeko baldintzak.

Hitzarmena suntsiarazteko arrazoi espezifikoa izango da alderdi bietakoren batek ezin aurre
egin izatea gauzatze-proiektuak alderdi horren eskumenekoak diren obrentzat zehaztutako
kostuei, ez duelako erabilgarri helburu horretarako aurreikusitako aurrekontu-krediturik. Kasu
horretan, gauzatze-proiektuaren kostua, bere osotasunean, Udalak ordainduko du.

Hitzarmena suntsiarazteko arrazoi ere izango da hitzarmenean bertan edo beste edozein
legetan aurreikusitako beste edozein.

5.- GIPUZKOAKO FORU ALDUNDIA ETA ZARAUZKO UDALAREN
ARTEKO HITZARMENAREN LUZAPENA

- Etxeko laguntza zerbitzua finantzatzeko

Espedientea: 2021G9890001

Zarauzko udalak eta Foru Aldundiak 2022ko martxoaren 1lean hitzarmena sinatu
zuten etxeko laguntza zerbitzua finantzatzeko (2021G9890001 espedientea). Bertan
jasota daude hitzarmenaren egokitasuna eta edukiaren inguruko justifikazio memoria.

Hitzarmen horren indarraldia 2023ko abenduaren 31ra arte luzatu zen, eta, ondoren, bi
luzapenen bidez, 2025eko irailaren 30arte luzatzea erabaki zen.

Hitzarmenaren hamalaugarren klausulak hitzarmenaren indarraldia ezartzen du, eta
honako hau adierazten du:

“Hitzarmen hau sinatzen den egunean jarriko da indarrean, eta ondorio ekonomikoak izango
ditu, 2021eko urriaren letik aurrera, eta 2023ko abenduaren 31ra arte iraungo du. Hitzarmen
hau berariaz luzatu ahal izango da, amaitzen denean, urte natural bateko aldietan, betiere
luzatutako ekitaldirako aurrekontu-zuzkidura egokia eta nahikoa badago”.

Gipuzkoako Foru Aldundiko diputatuen kontseiluak 2025ko irailaren 10ean egindako
batzarrean Etxeko Laguntza zerbitzua finantzatzeko formalizatutako hitzarmenak
urtebetez luzatzeko erabakia hartu du, 2025ko urriaren letik 2026ko irailaren 30era.
Orain Zarauzko udalari dagokio erabakia hartzea, sinadura formalizatzeko.

Horrenbestez, eta Gizarte Zerbitzuetako Departamentuak hala proposatuta, Tokiko
Gobernu Batzarrak, aho batez honako hau ERABAKI DU:

Bakarra.- Zarauzko Udalaren eta Gipuzkoako Foru Aldundiaren arteko hitzarmena
luzatzea, 2025ko urriaren letik 2026ko irailaren 30era, eta dagokion eranskina sinatzea.

ERANSKINA, ETXEKO LAGUNTZA ZERBITZUA FINANTZATZEKO
GIPUZKOAKO FORU ALDUNDIAREN ETA ZARAUZKO UDALAREN
ARTEKO HITZARMENAREN ONDORIO EKONOMIKOAK ZABALTZEKOA

ETA HASIERAKO INDARRALDIARI AMAIERA EMATEKOA

Sinadura elektronikoaren tokian eta egunean.

ELKARTU DIRA

Alde batetik,

MAITE PENA LOPEZ Gipuzkoako Foru Aldundiko Zainketa eta Gizarte Politiketako foru
diputatua eta Aldundiaren ordezkaria, Diputatuen Kontseiluak 2024ko abenduaren 10ean
egindako bileran hartutako erabakiaren bidez egintza honetarako berariaz baimenduta.

Eta bestetik,

XABIER TXURRUKA FERNANDEZ, Zarauzko Udaleko alkate jauna eta ordezkaria, 2024ko

abenduaren 16ko Tokiko Gobernu Batzarrak hartutako erabakiaren bidez egintza honetarako
berariaz baimenduta.

AZALTZEN DUTE

I — Aldeek 2022ko martxoaren 11ean sinatu zuten Gipuzkoako Foru Aldundiaren eta Zarauzko
Udalaren arteko lankidetza-hitzarmena, etxez etxeko laguntza-zerbitzua finantzatzeko.



ZarAuzko U paLA

II -- Hitzarmenaren hamalaugarren klausulak hitzarmenaren indarraldia ezartzen du,
eta adierazten du gehienez lau urtekoa izango dela. Nolanahi ere, hitzarmena sinatu duten
alderdiek aho batez eta hura amaitu baino lehen adostu ahal izango dute lau urte gehiagoz
luzatzea edo azkentzea.

III -- Hitzarmenaren hamalaugarren klausulan xedatutakoaren arabera aldeek hitzarmenaren
ondorio ekonomikoak urte natural batez zabaltzea adostu zuten, 2024ko urtarrilaren letik

abenduaren 31ra.

Kontuan izanda hitzarmenaren hasierako gehieneko iraupena lau urtekoa izango dela, 2025eko
irailaren 30ean amaituko da hasierako indarraldia.

Aurrekoa oinarri hartuta, bi alderdiek adostu dute eranskin hau formalizatzea, honako klausula
hauen arabera:

KLAUSULAK

LEHENA.-- Helburua.

Hitzarmenaren ondorio ekonomikoak bederatzi hilabetez zabaltzea erabaki da, 2025eko
urtarrilaren letik irailaren 30era. Horrela, aurreikusitako lau urteko gehieneko hasierako
indarraldia beteko da.

BIGARRENA. — Hitzarmenaren gainerako zatiek irautea.

Dokumentu honetan aurreikusi ez den guztian, hitzarmenaren gainerako klausula eta xedapen

guztiek indarrean eta aplikagarri jarraituko dute, eta horiek ere aplikatuko dira dokumentu honi
beharrezkoa zaion guztian.

6.- ESKARI GALDERAK
Ez du inork hitz egin gai-zerrendako puntu honetan.

Aztertzeko besterik ezean, bilkurari amaiera eman diote, arratsaldeko ordu bata
eta bost direnean eta nik, idazkariak, horren guztiaren fede ematen dut.

